Na osnovu Amandmana XLII na Ustav Bosansko-podrinjskog Kantona Goražde  ( Sl. Novine B.PK. Goražde, br:8/98,10/00 i 5/03) te na osnovu člana 106 i 108   Poslovnika o radu Skupštine Bosansko- podrinjskog kantona Goražde („Sl.novine Bosansko-podrinjskog kantona Goražde“, broj: 10/08) Skupština Bosansko podrinjskog kantona Goražde na svojoj 34–toj redovnoj sjednici održanoj dana  13. aprila  2010. godine, d o n o s i:

O D L U K U

o načinu raspolaganja stanovima u vlasništvu Bosansko-podrinjskog kantona Goražde

Član 1.


Ovom Odlukom reguliše se način raspolaganja ( prodaja, zakup i davanje na korištenje) stanova  vlasništvo Bosansko-podrinjskog kantona Goražde, a kojima raspolaže ili će raspolagati Vlada Bosansko-podrinjskog Kantona Goražde putem resornih ministarstava i Kantonalnog stambenog fonda.

Član 2.

Spisak stanova vlasništvo Bosansko –podrinjskog kantona Goražde je sastavni dio Ove Odluke i stanovi koji se nalaze na spisku bit će predmet raspolaganja na način utvrđen ovom Odlukom ,sukcesivno ( po pražnjenju) i po utvrđenim prioritetima i procentima .

                                                                      Član 3.


Stanovima iz člana 1. ove Odluke raspolagat će  kako slijedi:

1. 45%  od ukupnog broja  stanova,  raspolagat će Ministarstvo za boračka pitanja i isti će se koristiti za rješavanje stambenih potreba boračkih populacija

2. 25%  od ukupnog broja  stanova,  dodijelit će se i prodati mladim kadrovima u stanju stambene potrebe  sa područja Bosansko-podrinjskog kantona Goražde 

3. 20%  od ukupnog broja stanova ,raspolagat će Ministarstvo za socijalnu politiku zdravstvo, raseljena lica i izbjeglice

4. 10%  od ukupnog broja  stanova, raspolagat će Vlada Bosansko –podrinjskog kantona Goražde za rješavanje prioritetnih kadrovskih pitanja, te drugih specifičnih slučajeva koji se ne mogu tretirati kroz tačke 1,2,i 3 ovog člana.

Član 4.


Postupak za dodjelu  i prodaju stanova iz člana 1. ove Odluke vršit će resorna ministarstva, a konačnu odluku donosit će Vlada Bosansko –podrinjskog kantona Goražde.

Postupak će se voditi, putem javnog oglašavanja u sredstvima javnog informisanja na području Bosansko-podrinjskog kantona Goražde, a vrednovanje prispjelih aplikacija za dodjelu i prodaju stanova iz člana 1. ove Odluke izvršit će se u skladu sa pravilinicima o dodjeli i prodaji na koje će saglasnost dati  Vlada Bosansko-podrinjskog kantona Goražde na prijedlog nadležnih ministarstava.

Član 5.

U izuzetnim slučajevima zbog hitnosti rješavanja i drugih opravdanih razloga, stanovi se mogu i dodijeliti na privremeno korištenje do okončanja postupka iz člana 4 ove odluke.

Opravdanost ovakve dodjele cijenit će Vlada Bosansko- podrinjskog kantona Goražde, te donijeti odgovarajuću odluku.

Član 6.


Pravilnik o dodjeli i prodaji stanova iz člana 3. ove Odluke za populaciju iz  tačke 2 i  4. donijet će Vlada Bosansko-podrinjskog kantona Goražde na prijedlog Ministarstva za urbanizam prostorno uređenje i zaštitu okoline.

Član 7.


Pravilnik o dodjeli i prodaji stanova iz člana 3. ove Odluke za populaciju iz  tačka 1.  donijet će Ministarstvo za boračka pitanja, a saglasnost na isti dat će Vlada Bosansko-podrinjskog kantona Goražde .

Član 8. 

Pravilnik o dodjeli , prodaji  ili davanju na korištenje stanova iz člana 3. ove Odluke za populaciju iz  tačka 3.  donijet će Ministarstvo za socijalnu politiku, zdravstvo, raseljena lica i izbjeglice, a saglasnost na isti dat će Vlada Bosansko-podrinjskog kantona Goražde .

                                                                     Član 9.


Prodajna cijena 1m2 stambenog prostora za stanove iz člana 1.  ove Odluke, a koji se odnosi na potkrovne stanove u Vitkovićima određuje se u zavisnosti od perioda otplate ukupne cijene pojedinog stana, a maksimalna cijena 1 m2  stambenog prostora  sa  periodom otplate na 240 mjeseci iznosi 420 KM, dok će najniža cijena 1 m2 stambenog prostora za gotovinsko plaćanje iznositi 350 KM.

Prodajna cijena 1m2 stambenog prostora za ostale stanove iz člana 1.  ove Odluke određuje se po regulisanju pravnog statusa istih, odnosno po dobijanju upotrebne dozvole.

Dodjela stanova u zakup vršit će se u skladu sa važećim zakonskim propisima u Bosansko-podrinjskom kantonu Goražde.

Član 10.


Vrijeme dodjele i prodaje stanova iz člana 1. ove Odluke odredit će Ministarstvo za urbanizam, prostorno uređenje i zaštitu okoline Bosansko-podrinjskog kantona Goražde u zavisnosti od dinamike  vraćanja predmetnih stanova u posjed  Bosansko-podrinjskog kantona Goražde.

            Vraćeni stanovi u posjed stavljaće se na raspolaganje resornim ministarstvima iz člana 3. ove Odluke u skladu sa utvrđenim procentima, uz uvažavanje elemenata kao što su površina stana, kategorizacija stanova, ravnomjerna disperzija korisnika obzirom na položaj stanova i drugo.

Član 11.

Novčana sredstva dobijena od prodaje stanova koristiće Vlada Bosansko-podrinjskog kantona Goražde i ista će se moći ulagati u izgradnju novih stambenih jedinica.
Član 12.


Ova Odluka stupa na snagu danom objavljivanja u Službenim novinama Bosansko-podrinjskog kantona Goražde.

